
2026اپريل29اوننگ گوجری  نيوز  بوليٹن  
************************ 

 يوه  آکاشوانی  جموں  ہے  محمد صفير تے  نصرت چوہدری تيں  خبر سُنو۔ 
********************* 

HEADLINES 
۔ليفٹينٹ  گورنر  منوج  سنہا  نے  اج  جموں  مانہہ  اعلی  سطحی  ميٹنگ  کرغے  آئينده   ١

 امرناته  ياترا  واسطے  حفاظتی  بندوبست  غی  تيارياں  غو  جائيزو  ليو۔ 
۔جموں  تے  سرينگر  غے  بشکار  براه  راست  وندے  بهارت  ايکسپريس  خدمات  غا   ٢

 آغاز  واسطے  تياری  مکمل  کر  لی  گئی  ہے ،  جس  غو  آغاز  پلک  تيں  وے  غو۔ 
کروڑ  روپيہ    5عشاريہ  3۔وزير  زراعت  جاويد  ڈار  غی  جانب  تيں  مڑه  جموں  مانہہ ٣

 غی  لاگت  آلا  پهل  تے  سبزياں    بارے  پرسيسنگ  يونٹ  گو  افتتاح  کيو  گيو۔ 
تہاڑاں   ور  مشتمل  نشہ  مُکت  جموں  کشمير  مہم  تيزی  سنگ  اگے  بده  رئی    100۔۴

 ہے  جس  غے  تحت  پورا  خطہ  مانہہ  بکه  بکه  سرگرمياں گو  انعقاد  کيو  جارہيو  ہے۔ 
۔جل  شکتی  محکمہ  نے گرمياں  غا  موسم  مانہہ  پانی  غی  بدهتی  وی  قلت  نانہہ  دور  ۵
گهنٹہ  غو  واٹر  کنٹرول  روم  قائم  کيو    16کرن  واسطے  جموں مانہہ  ايک  مخصوص   

 ہے۔
******************* 

LG  AMARNATH  MEET 
ليفٹينٹ  گورنر  منوج  سنہا  نے  اج  جموں  مانہہ  اعلی  سطحی  ميٹنگ  کرغے  آئينده   
امرناته  ياترا  واسطے  حفاظتی  بندوبست  غی  تيارياں  غو  جائيزو  ليو۔اس  موقع  ور   

پوليس  گا  ڈائريکٹر  جنرل  نلين  پربهات  غے  علاوه  ديگر  اعلی  افسراں  نے  امن۔و۔امان  
نانہہ  برقرار  رکهن تے  حفاظتی  انتظامات  نانہہ  يقينی   بنا  غے  ياترا  نانہہ  با  حفاظت   

پايہ  تکميل  تک  پجُان  بارے  تفصيلاً  گل بات  کی۔اس  موقع  ور  ايل ۔جی  موصوف  نے   
آپسی    تعاون   سنگ  کسے  وی  ہنگامی  صورتهال  سنگ  نمڑن  ور  زور  دتو  تے  اس  

منشيات  مخلاف  کاروائی  بارے  وی  گل  بات  کی  گئی  تے  عوام  مانہہ  بيداری      دوران 
 ليان ور  وی  خصوصی  زور  دتو  گيو۔ 

 ٌ◌◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ******************** 
TRAIN  SERVICE PREP 

جموں  تے  سرينگر  غے  بشکار  براه  راست  وندے  بهارت  ايکسپريس  خدمات  غا  آغاز  
اپريل  نانہہ    30واسطے  تياری  مکمل  کر  لی  گئی  ہے ،  جس  غو  آغاز پلک  يعنی  

متوقع  ہے۔  ياه  مجوزه  خدمات  موجوده  وندے  بهارت  ايکسپريس  غی  توسيع  وے  غی  
جہڑی  اس  وقت  کٹڑا  تے  سرينگر  غے  بشکار  چل  رئی  ہے۔ سنئير  ڈويزنل  کمرشل    

  1400ڈباں  ور  مشتمل ہے  تے  تقريباً  20منيجر،  اچُت  سنگهل  غے  مطابق  ياه  ريل   
مسافراں  نانہہ  لے  جا  سکے  غی ۔امُيد  ہے  کہ  اس  خدمات  سنگ  خطہ  مانہہ  سياحت   

بارے  بولتا  واں  سنئر  ڈويزنل  کمرشل  منيجر  اچُت  سنگل    نانہہ  باهدو    لبے  غو۔  اس
 نے  اس  طرح  کہيو۔۔۔۔۔  تے  ايک مقامی  شخص  نے  اس  طرح  کہيو۔۔۔۔۔۔۔۔۔۔ 

******************* 
DAR  MARH 



جموں خطہ  مانہہ  زرعی  بُنيادی  ڈهانچہ  نانہہ  مضبوط بنان  واسطے  اک  اہم  قدم  غے    
تحت  زراعت  گا  وزير  جاويد  ڈار   مره  جموں مانہہ  پهل  تے  سبزياں غا  بند  کرن  تے  
عمل  کاری  واسطے  ايک  جديد  يونٹ  گو  افتتاح  کيو۔اس  موقع  ور  عوام  سنگ  خطاب   
کرتا  واں  وزير  موصوف  نے  کہيو  جے  اس  پروسيسنگ  يونٹ  گو  قيام  سبزياں  تے   
پهلاں گا  تيار  ہون  تيں  بعد  بچاؤ  مانہہ  ايک  اہم  کردار  ادا  کرے  گو  تے  اس  سنگ   

ميٹری  ٹن  زخيره  کرن غی  گنجائش  مانہہ  باہدو  وے  غو  تے  کساناں  غی  رسائی   100
مزيد  آسان وے  غی۔قابل  ذکر  ہے  جے  ساڈها  ترے  کروڑ  روپيہ  غی لاگت   منڈی  تک   

آلا  اس  منصوبہ  غو  مقصد  کساناں  نانہہ  نقصان تيں  بچا  غے  انُ  غی  آمدنی  نانہہ   
 بہتر  کرنو  ہے۔ 

******************** 
CENSUS  RAJOURI 

غا  سلسلہ  مانہہ  فيلڈ  ٹرنيزز  واسطے  ترے  روزه  تربيتی  پروگرام     2027مردم  شماری
راجوری  مانہہ  اختتام  پزير  ہوو۔  مارا  ضلعی  نمائنده  غے  مطابق،  اس  پروگرام    

ٹرنيزز  نے  شرکت  کی۔تربيتی  سيشنز  ڈائريکٹوريٹ  آف    36نامزد  چارجز  تيں   18مانہہ 
سينس  آپريشنز  غا  اسٹنٹ  دائريکٹر  سنيل  کمار  تے  جی  ايچ  ايس  ايس  کوٹيرنکہ  غا   
سنئير  ليکچرر  ونيت  کمار  نے  منعقد  کيا۔  شرکاء  نانہہ  مردم  شماری  گا  طريقہ  کار،   

ڈيتا  جمع  کرن   غی  تکنيک ،  ڈيجيٹل  آلات  تے  فيلڈ  کوآرڈينيشن  بارے  تربيت  دتی  گئی  
جے  درست  اندراج  نانہہ  يقينی  بنايو  جاسکے۔ايڈيشنل  ڈسٹرکٹ  سينسس  آفيسر   تان 

سنديپ  کمار  نے  عوام  تيں  اپيل  کی  کہ  مردم  شماری  غا  عمل غی  کاميابی  واسطے   
 انتظاميہ  غے  نال  مکمل  تعاون  کريں۔ 

******************** 
NASHA  MUKT  REEL  COMP 

جموں کشمير  محکمہ  اطلاعات  تے  عوامی  تعلقات  نے  نشہ  مُکت  جموں کشمير  ابهيان  
غے  تحت  ريل  بنان  غا  مقابلہ  گو  اعلان  کيو  ہے۔  اس  مقابلہ  مانہہ  حصو  لين  آلا    

يل  بنانی  وے  غی  جہڑی   عوام  مانہہ  منشيات  غا  سکينڈ  غی  ويڈيو  ر  20تيں   15نانہہ 
لين  آلا  اپنی  ريل  گو  موضوع     نقصانات  بارے  بيداری  پيدا  کرے۔  ياد  ره  جے  حصو 

منشيات  غو  انکار ،  تندرست  زندگی  تے  بااختيار  نوجوان ،  بنا  سکيں۔اس  مقابلہ  مانہہ  
سال  غی عمر  تيں کہٹ  تے    18حصے  داراں  گا  دو  زمره  رکهيا  گيا  ہيں۔ ايک 

  امُيدوار ،  يوٹيوب ،  انسٹاگرام  سال  غی  عمر  تيں اپُر۔اس  بارے  شوق  رکهن آلا  18دوجو 
،  فيس  بُک  غے  ذريعے  اندراج  کرا سکيں،  تے  اندراج  کرن غی  آخری  تاريخ   

مئی   رکهی  گئی  ہے۔ اس  بارے  مزيد  جانکاری   واسطے مزکوره  محکمہ  غا    29آئينده
تہاڑاں   ور  مشتمل  نشہ  مُکت  جموں    100سماجی ميڈيا   ہينڈل  ايکس  ور  ديکهيں۔

کشمير  مہم  تيزی  سنگ  اگے  بده  رئی  ہے  جس  غے  تحت  پورا  خطہ  مانہہ  بکه   
 بکه  سرگرمياں گو  انعقاد  کيو  جارہيو  ہے۔ 

******************** 
SAMBA  CRICKET 

تہاڑاں  ور  مشتمل  نشہ  مُکت  جموں  کشمير  مہم  غے  تحت  سامبہ  ضلع  انتظاميہ   100
سامبہ  کرکٹ  پرئيمر  ليگ  گو  انعقاد  کررئی  ہے،جس  غو  مقصد  کهيڈاں      19، انڈر  

اپريل   30غے  ذريعے  منشيات  تيں  پاک  مستقبل  نانہہ  فروغ  دينو  ہے۔  تمام  ٹيم   
تيں  اننوويٹو     2026مئی   2توڑی  اپنو  اندراج  کروا  سکيں،جد  کہ  ٹرائلز     2026



تيں    16کرکٹ  اکيڈمی  وجے پور،  مانہہ  شروع  ويں  گا۔  يے  مقابلہ ، جموں  خطہ  غا   
سال  غا  کهيڈارياں  واسطے  کهُلا  ہيں ۔  دلچسپی  رکهن  آلا  کهيڈارياں  نانہہ  اندراج     19

ار  کارڈ  فراہم  کرنو  وے  گو۔ مزيد  معلومات  واسطے واسطے  اپنو   آده  
9796644645,,,,,9469170738 

ور  رابطو  کريں۔ اس  بارے  مزيد  جانکاری  ديتا  واں  ڈی۔سی  سامبہ  آيوشی  سودهن   
 نے  اس  طرح  کہيو۔۔۔۔۔۔۔۔۔۔۔۔۔ 

******************** 
JAL  SHAKTI  CONTROL  ROOM 

گرمياں  غا  موسم  مانہہ  پانی  غی  بدهتی  وی  قلت  نانہہ  دور  کرن  واسطے  جموں  غا   
گهنٹہ  غو  واٹر  کنٹرول  روم  قائم  کيو  ہے۔   16جل  شکتی  محکمہ  نے  ايک  مخصوص  

  2026ايگزيکٹو  انجنئير  تجيندر  سنگه    غی  نگرانی  مانہہ  يوه  کنٹرول  روم  ايک  مئی 
بجے  توڑی  کم  کرے  غو۔ ات  عوام  ، پانی    10بجے  تيں،   رات 6تيں  روزانہ  سويرے  

غی  فراہمی  تيں  متعلق  شکايات  درج  کروا  سکيں  غا،  جن  مانہ  پانی  غی  کمی،   
آلودگی  تے  ليکيج  جيسا  مسائل  شامل  ہيں ۔اس  کنٹرول  روم  غو  مقصد  جموں  مانہہ   

نانہہ  بہتر  تے  موثر  بنانو  ہے۔ عوام  مدد  واسطے  ہيلپ  لائين  نمبر  پانی  غی  سپلائی   
0191-2957587 

ور  رابطو  کرسکيں۔  اس  بارے  مزيد  تفصيلات  ديتا  واں  ايگزيکٹو  انجنئير  تجيندر    
 سنگه  نے  اس  طرح  کہيو۔۔۔۔۔۔۔۔۔۔۔۔ 

******************** 
WEATHER 

  40کئی  دناں  غی  شديد  گرمی  تيں  بعد،  جموں  غا  ميدانی  علاقاں  غو  درجہ  حرارت  
ڈگری  توڑی  پجُ  گيو  تهو،  ليکن  موسم  آبرآلود  ہون  غی  وجہ  تيں  کُجه  راحت  لبی   

ہے۔محکمہ  موسميات  غے  مطابق ،  اج  ہلکی  بُنده  باندی   تے  تيز  ہوا  چلن  غا  امکان  
مئی  توڑی ،     2اپريل  تيں    30ہيں ،  جد  کہ  شام  غے  وقت  ژالہ  باری  وی  ہوسکے۔ 

  5تيں    3موسم  زياده  تر  خشک  رے  غو  تے   بکه  بکه  مقامات  ور  بارش  ہوسکے۔ 
مئی  غے  بشکار  خطہ  مانہہ  گرج  چمک  غے  نال  ہلکی  بارش  غی  پيش  گوئی  کی   

ے  مزيد  تفصيلات  ديتا  واں  محکمہ  موسميات  گا  ڈائريکٹر  مختار   گئی  ہے۔  اس  بار
 احمد  نے  اس  طرح  کہيو۔۔۔۔۔۔۔۔۔۔۔۔۔ 

******************** 
RAMBAN  MVD 

گڈياں  لارياں   بارے  محکمہ  نے  حال  ہی  مانہہ  ضلع  رام بن  گا  بکه  بکه  مقامات ،   
جن  مانہہ  رام  بن  شہر  تے  گول ،  سنگلدان  تے  تتاپانی  غا  علاقہ  شامل  ہيں ،  مانہہ   
ايک  خصوصی  جانچ  مہم  چلائی۔  اس  مہم  غو  مقصد   موٹر  ويکل  ايکٹ  ور  سختی   

سنگ  عمل  درآمد  نانہہ  يقينی  بنانو  تے  سڑکاں  غی  حفاظت  نانہہ  بہتر  کرنو  ہے۔  اس  
تيں  متی  گڈياں  غی  جانچ  کی ،  جس   150دوران  موٹر  ويکل  ايکٹ  بارے  حُکام  نے   
ای  چلان  جاری  کيا  گيا۔اس  تيں  علاوه  سنگين  خلاف  ورزياں  غی    27گا  نتيجہ  مانہہ  
گڈياں    8ڈرائيونگ  لائسنس  معطل  کرن  غی  سفارش  کی  گئی  ہے،  تے 8وجہ  تيں   

نانہہ  ضبط  کيو  گيو  ہے۔  اس  بارے  مزيد  جانکاری  ديتا  واں  اے۔آر۔ٹی۔او  رام بن،   
 ورون  بهاسين  نے  اس  طرح  کہيو۔۔۔۔۔۔۔۔۔۔۔۔۔ 

***************** 


